Николай Бажуковлы, Николай Балинлы да Василий Рочевлы (ыджыдыслы) сетісны “Почёта гражданин” Коми Республикаса медвылыс почёт ним
 2013 во моз тӧлысь 19 лунся 101 №-а Коми Республикаса лӧсялана индӧд кырымаліс Коми Республикаса Юралысь Вячеслав Гайзер.
“Кор кык во сайын лӧсьӧдісны Коми Республикаса медвылыс награда сетӧм йылысь решение, миян водзын сулаліс мог - пасйыны сэтшӧм йӧзӧс, кодъяс пуктісны тӧдчана пай миян республика сӧвмӧдӧмӧ, вежисны бурланьӧ сылысь ортсы серпассӧ, нимӧдісны асланыс уджын да спортын шедӧдӧмторъясӧн. Быд во почёт нимсӧ сетӧны збыльвывса геройяслы, и миянлы позьӧ и колӧ зільны лоны на кодьӧн. Меным зэв нимкодь, мый тайӧ нимъяссӧ тӧдмалӧны пыр унджык йӧз и миян республика сайын”, - тӧдчӧдіс Коми Республикаса Юралысь Вячеслав Гайзер.

